

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Ասիական զարգացման բանկի աջակցությամբ իրականացվող Քաղաքային կայուն զարգացման ներդրումային ծրագիր (ՔԿԶՆԾ) երկրորդ ծրագրի (ծրագիր 1157, միջոցառումներ 12013 և 12021) շրջանակներում ծրագրի բնականոն ընթացքն ապահովելու նպատակով անհրաժեշտություն է առաջացել  Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ կատարել փոփոխություններ ` հետևյալ հիմնավորմամբ.
ՔԿԶՆԾ 1157 ծրագրի, 12021 միջոցառման գումարը նախատեսված է կապիտալ ծախսերով՝ Բաբաջանյան-Աշտարակ և Արգավանդ-Շիրակ ճանապարհահատվածների շինարարական աշխատանքների համար: Հաշվի առնելով, որ 2021 թվականին նախատեսվում է ամբողջությամբ ավարտել նշված ճանապարհահատվածների շինարարական աշխատանքները, ինչպես նաև ԱՄՆ դոլարի փոխարժեքի կտրուկ աճը, ապա կանխատեսվող աշխատանքների գումարը կազմում է ընդամենը 16.8 մլրդ ՀՀ դրամ, որից 13.7 մլրդ ՀՀ դրամ վարկային միջոցներից, 3.1 մլրդ ՀՀ դրամ ՀՀ կառավարության համաֆինանսավորման միջոցներից։
Դեռևս 2020 թվականին 2021 թվականի համար ներկայացված բյուջետային հայտով այդ միջոցները նախատեսվել են, սակայն 2021 թվականի բյուջեով կրճատվել և հաստատվել է ընդամենը՝ 5.2 մլրդ ՀՀ դրամ, որից 3.8 մլրդ ՀՀ դրամ վարկային միջոցներից և 1.4 մլրդ ՀՀ դրամ ՀՀ կառավարության համաֆինանսավորման միջոցներից, որն էլ իր հերթին նորից կրճատվել է ՀՀ կառավարության 2021 թվականի մարտի 25-ի թիվ 415-Ն որոշմամբ՝ 5.2 մլրդ ՀՀ դրամը  նվազեցվելով 3.0 մլրդ ՀՀ դրամով, որից՝ 2.5 մլրդ վարկային միջոցներից և 0.5 մլրդ ՀՀ կառ. համաֆինանսավորման միջոցներից։ 
Հաշվի առնելով վերոգրյալը, տեղեկացնում ենք, որ 2021թ. բյուջեով հաստատված 2.2 մլրդ ՀՀ դրամի պարագայում կունենանք 14.6 մլրդ ՀՀ դրամի չափով անբավարար միջոցներ, որից 12.4 մլրդ ՀՀ դրամ վարկային միջոցներից և 2.2 մլրդ ՀՀ դրամ ՀՀ կառավարության համաֆինանսավորման միջոցներից, ինչի արդյունքում հնարավոր չի լինի իրականացնել շինարարական աշխատանքների համար նախատեսված վճարումները, ինչն էլ կհանգեցնի պայմանագրային պարտականությունների խախտման՝ համապատասխան իրավական հետևանքներով։
Սույն որոշման նախագծով առաջարկվում է կատարել փոփոխություններ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով հաստատված հատկացումների և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին N 2215-Ն որոշման համապատասխան հավելվածներում։

	2.
	Ընթացիկ իրավիճակը և խնդիրները

	
	[bookmark: _GoBack]1157 ծրագրի 12013 միջոցառման  ընթացիկ ծախսերի 4861 հոդվածի շրջանակում կատարվում է եռամսյակային տեղաշարժ 100,000.0 հազ. ՀՀ դրամի չափով՝ այն տեղափոխելով 4-րդ եռամսյակից 1-ին կիսմայակ, իսկ տարեկան հատկացումները մնում են անփոփոխ։  Նույն գումարի չափով հակադարձ եռամսյակային տեղաշարժը կատարվում է 1019 ծրագրի 12001 միջոցառման  կապիտալ ծախսերի 5112 հոդվածի հաշվին` բյուջեի եռամսյակային բալանսն ապահովելու նպատակով։
1157 ծրագիր 12021 միջոցառման կապիտալ ծախսերի 5112 հոդվածն ավելանում է ընդամենը՝ 1,115,215.5 հազ. ՀՀ դրամի չափով, որից՝ 855,403.4 հազ. ՀՀ դրամ 1157 ծրագրի 12020 միջոցառման հաշվին և 259,812.1 հազ. ՀՀ դրամ  «Երևանի կոշտ թափոնների կառավարման» դրամաշնորհային 1040 ծրագրից, միջոցառումներ 32006 և 32007 հաշվին:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում: 

	4.
	Կարգավորման նպատակը և բնույթը

	
	Ասիական զարգացման բանկի աջակցությամբ իրականացվող Քաղաքային կայուն զարգացման ներդրումային երկրորդ ծրագրի մասով ֆինանսական միջոցներ ներգրավելու անհրաժեշտությամբ: 

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ տարածքային կառավարման և զարգացման նախարարություն, Երևանի քաղաքապետարան:

	6.
	Ակնկալվող արդյունքը

	
	Ծրագրի շրջանակներում պայմանագրով նախատեսված վճարային պարտավորությունների ժամանակին կատարում։
ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:



